CYNGOR CYMUNED WAUNFAWR

COFNODION CYFARFOD CYNGOR CYMUNED WAUNFAWR NOS FERCHER
20.02.2019 AM 7.15 YR HWYR YN FESTRI CAPEL Y WAUN, WAUNFAWR.

Presennol — Cynghorwyr Cain Thomas (Cadeirydd)
Edgar Owen
Erddin Liwyd
Liz Daniel
Iwan Davies
Eurig Wyn
Menna Jones
Shoned Rees Griffith (cofnodi)
Catrin Roberts, Grwp Cynefin
Gwyndaf Williams, Grwp Cynefin
Arwel Owen, Cyngor Gwynedd

1. Croeso’r Cadeirydd - Croesawodd y Cadeirydd pawb oedd yn bresennol.

2. Ymddiheuriadau — Cyng CJ, SB, Delyth Jones,

3. Datganiadau aelodau yn unol a gofynion y Cod Ymddygiad.

3.1. Ni ddatganwyd gwybodaeth ychwanegol i'r uchod, nag a restrir yn barod o fewn
cofrestr ‘Datganiad Cyffredinol o Fuddiannau Personol Aelodau’.

4, Grwp Cynefin - trafod Gerddi Bach
Croesawyd Grwp Cynefin i'r cyfarfod i roi diweddariad i'r Cyngor Cymuned ynglyn a
Gerddi Bach. Adroddwyd ar lafar gan Reolwr Datblygu Grwp Cynefin, Gwyndaf
Williams eu bod wedi derbyn tendrau ar gyfer y gwaith adeiladu, ond ei bod yn
annodd i gael y cynllun i weithio i'r model ariannol sydd gan Grwp Cynefin oherwydd
y costau. Wedi edrych ar nifer o opsiynau er mwyn symud y cynllun ymlaen. Roedd
Grwp Cynefin eisiau barn y Cyngor Cymuned ar beth roeddem eisiau ei weld ar y
Safle. Cynnigwyd mae'’r cynllun mwyaf tebygol o weithio yw 4 ty Rhent
Cymdeithasol ac nid fel y bwriad cychwynol. Mae mwy o waith i'w wneud eto er
mwyn gwneud i'r cynllun yma weithio, ond roedd Grwp Cynefin yn awyddus i
dderbyn sylwadau y Cyngor Cymuned cyn gwneud unrhyw waith pellach. Nodwyd
gan Arwel Owen, Cyngor Gwynedd fod newid i'r polisi gosod lleol o mis Hydref
ymlaen, bydd rhaid cael 5 mlynedd o gysylltiad a’r ardal unai yn bresenol neu yn y
gorffenol. Cynnigwyd gan y Cyng ID ein bod yn symud ymlaen gyda Grwp Cynefin i
wneud gwaith ychwanegol i drio gwneud y cynllun weithio fel 4 ty rhent
cymdeithasol. Eilwyd gan y Cyng EW. Grwp Cynefin i ddod yn nol atom unwaith y
byddant wedi cael cynlluniau diwygiedig. Diolchwyd i'r tri am ddod i'r cyfarfod gan y
Cadeirydd.

5. Derbyn Cofnodion 09.01.2019
Y Cyng EO yn cynnig fod y cofnodion yn gywir, Y Cyng ID yn eilio.
6. Materion yn codi o’r Cofnodion 09.01.2018

Materion Caeathro —

Ffordd Osgoi Bontnewydd — Gwaith wedi cychwyn ar y safle.

Mainc Caeathro. — Martin Parry heb beintio y fainc - Cyng MJ i holi os fyddai gan y
Clwb Cae Chwarae ddiddordeb ac anfon anfoneb ir Cyngor Cymuned.

Drost y ffordd i Cefn Rhos, Caeathro — Cyng EO i holi am ddiweddariad.
Hysbysfwrdd Caeathro — Cymdeithas Cae Chwarae am drefnu y gwaith i'w
atgyweirio ac anfon yr anfoneb i Cyngor Cymuned.

Bryn Gwna a’r Hen Bost - Cyng i holi os yw'r gwaith wedi ei wneud.

Troedffordd o Gaeathro i Gaernarfon - Cyng EO wedi derbyn ymateb gan
Llywodraeth Cymru dim nhw fydd yn gyfrifol, wedi cysylltu a Chyngor Gwynedd a
maent am edrych ar y cynlluniau. Llwybrau yn cau yn sgil y gwaith ffordd osgoi - 26,
31 a32.

Materion Waunfawr -

Biniau — wedi eu gosod ger y safle bws ac yn Groeslon, aros am fin i‘w osod ar y
polyn ger Ael y Bryn/Dol Erddi.

Tacluso Pentref — Dal rhywfaint o sbwriel ar ol, Cyng EO i ofyn i Cyngor Gwynedd
ddod yno i lanhau ochr y ffordd fyny heibio’r Ganolfan.

Ffordd Ael y Bryn a Tref Eilian — rhywfaint o’r tyllau wedi eu cau, ond mae'n
golchi ffwrdd gyda'r glaw.

Ffordd Cefn Du - angen sylw i'r tyllau yn y ffordd yma eto.

Les tir tu ol i'r Ganolfan / Cae Aml-dywydd - wedi cytuno rhwng cyfarfodydd
drwy e-byst fod y Cyngor Cymuned yn mynd i'w gymryd drosodd ar yr amod fod
Cyngor Gwynedd yn ei adnewyddu a gosod y goleuadau yn nol. Clerc i checio gyda'r
cwmni yswiriant unwaith y byddwn wedi derbyn gohebiaeth gan Cyngor Gwynedd.
Bydd angen trafod ymhellach wedyn ynglyn a cloi, goleuadau a.y.yb. Wedi derbyn
gohebiaeth gan Rhian Elin George, Swyddog Cefnogi Cymunedau - Clerc i'w
gwahodd i'n cyfarfod nesaf.

Golau fflachio bob ochr i'r pentref — i'w drafod.

Cyflymder traffic drwy’r pentref a materion eraill = Wedi derbyn canlyniadau
y monitr traffic, amcan gyfylmder traffic drwy’r pentref yn 37. Canlyniad yma wedi ei
anfon at ‘Go Safe’ er mwyn iddynt gymryd y camau priodol i ymdrin a’r mater.
Gwefan y Cyngor Cymuned — Clerc a'r Cyng Ell i fynd drwyr wefan. Cyng CT
wedi cytuno i gyfieuthu o'r gymraeg i saesneg.

Parcio yn y Pentref - Cyng EO i drafod gyda Cyngor Gwynedd

Giat Cae Chwarae Ganolfan - Clerc wedi anfon ymlaen i Cyngor Gwynedd.

7. Safle Glyn Rhonwy — Dim datblygiad pellach a’r hyn o bryd.

8. Adroddiadau
a. Lloches Bws - bin wedi ei osod. Gofyn i TB os allith lanhau y ddau safle bws arall
yn y pentref hefyd unwaith.
b. Y Fynwent - Cyng EO wedi cael cynllun i ni ar gyfer cytuno hefo Geraint
Owen y darn tir i gael ei brisio. Dal i aros anfonebau am waith diweddar i'r feinciau.
c. Toilet - Dim

ch. Liwybrau Cyhoeddus — Wedi derbyn ar lafar brisiau newydd gan G R Services i
dorri gwair y llwybrau cyhoeddus am y flwyddyn mae'n torri rhai Waunfawr I gyd yn
mis Mai a mae ar hyn o bryd yn gofyn £200.00 mae'n codi ei ffi i £250, ac yna torriad
mis Medi mae'n gwneud eu hanner nhw ac yn gofyn £100 ar hyn o bryd yn codi i
£150.00. Mae Caeathro yn aros yr un pris £180.00 unwaith y flwyddyn. Derbyniwyd
y ffioedd newydd.

d. Y Ganolfan — Cyfarfod blynyddol i'w gynnal yn mis Mehefin.

9. Materion Cynllunio

a. Ceisiadau newydd

Dyddiad | Bwriad Lleoliad Rhif Cais Sylwadau
Cofrestru

10. Gohebiaeth
Cyngor ar Bopeth - Credyd Cynhwysol
Unllais - Pwer Solar Cymunedol Cymreig
Cyngor Iechyd cymuned Gogledd Cymru - Arolwg Cymru gyfan
Cyngor Gwynedd - Adolygiad cludiant cyhoeddus Gwynedd
Cyngor Gwynedd - Rhybudd cau ffyrdd
Cyngor Gwynedd - Swyddog Cefnogi Cymunedau - i'w gwahodd i'n cyfarfod nesaf
Cyngor Gwynedd - Trin Liwybrau
Cyngor Gwynedd - Cyflymder traffic drwy bentref Waunfawr
Cyngor Gwynedd - biniau halen Waunfawr
Cyngor Gwynedd - Preasept 2019/20

11. Materion Ariannol

11.1 Arian wedi ei dalu allan

Glasfryn £282.00
B Owen £36.00
T Brown £36.00
Cyflog Clerc Ionawr £258.00
H M Revenue & Customs £52.00

11.2 Arian a dderbyniwyd

11.3 Anfonebau i'w talu

Cyflog Clerc Chwefror £258.00
H M Revenue & Customs £52.00

Y Ganolfan (rhent Clwb Ieuenctid) £180.00
Unllais £217.00

Yn Mehefin 2018 cafwyd pris gan y cwmni Hughes-Jones, Dyson & Co i wneud y gwaith ar
ran y Cyngor Cymuned o hawlio TAW yn flynyddol. Amcan gost oedd £200 - £300 + TAW.

Oherwydd nad ydym wedi gwneud hyn ers blynyddoedd bellach (os o gwbl - dim cofnod) ac
ansicrwydd o beth i'w wneud, gofynnodd y Clerc a fyddai’n bosibl penodi y cwmni i wneud y
gwaith yma ar ran y Cyngor Cymuned er mwyn gallu hawlio y TAW yn nol yn fuan hyd aty
3 blynedd diwethaf. Cytunwyd i'r clerc gysylltu a’r cwmni i ofyn iddynt wneud y gwaith i ni.

12. Dyddiad a Lleoliad y Cyfarfod Nesaf
Cyfarfod nesaf — 03.04.2019 yn Capel Caeathro, Caeathro.
13. Materion Aelodau.
Cyng MJ - Trigolion yn parcio ar linellau melyn ger mynedfa i Stad Erw Wen, sy'n ei

gwneud hi'n annodd i weld i ddod i'r ffordd Hyn yn broblem hwyr yn prynhawn a
gyda’r nos - clerc i ddarparu poster i'r Cyng MJ i'w roid yn yr Hysbysfwrdd gerllaw.

